
శ్రీరస్తు

శ్రీ లక్ష్మీనరసింహాయనమః

చంద్రికా పరిణయము

ప్రథమాశ్వాసము




	శా.	
శ్రీవక్షోజధరస్ఫురద్వర మురస్సీమం బ్రకాశింప శం

పావృత్తిన్ సరసత్వ మొంది సుమనఃపాళి ప్రియాత్మీయస

ద్భావస్ఫూర్తిఁ దనర్చు శ్రీమదనగోపాలాహ్వయోజ్జృంభితాం

భోవాహంబు సమస్తలోకముల కామోదప్రదం బయ్యెడున్.

	సీ.	
అశ్రాంతభువనవిఖ్యాతసద్గోత్రుఁ డై

     కనుపట్టు నేచానకన్నతండ్రి

యలఘుకలాశాలియై సత్ప్రభుత్వంబు

     తో మించు నేయింతి తోడఁబుట్టు

విబుధసంత్రాణప్రవీణుఁ డై నిఖిలైక

     నుతిఁ గాంచు నే మానవతిధవుండు

రహి నాత్మసరసధర్మగుణపాళిస్ఫూర్తి

     నలరించు నేకొమ్మ యనుఁగుపట్టి



	 







	తే.	
యరయ సత్యాదికీర్తనీయస్వవృత్తి

నెనయుఁ గల్యాణమూర్తి దానేవధూటి

యట్టిసిరి రుక్మిణీరుచిరాభిధాన

చిరతరైశ్వర్యములు గృపసేయుఁగాత.



	 2







	మ.	
పలుకుందొయ్యలిమోవితేనియలు శుంభత్ప్రీతిమైఁ గ్రోలి ముం

గలిమోముం బొలయల్కపేర మరలం గావించి, పశ్చాత్తటో

జ్జ్వలవక్త్రంబున నాని తా నధికహర్షం బూని యిష్టార్థము

ల్దలకొ న్ధాత యొసంగుఁ గాత శుభధీలాభంబు మాకెంతయున్.

		 ఈ పేజీలో చివరి మార్పు 23 జూలై 2020న 03:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

